ԱՄՓՈՓԱԹԵՐԹ
«Էլեկտրոնային եղանակով մաքսային հայտարարագրման իրականացման և մաքսային ձևակերպումների մասնագետի որակավորում չունեցող անձանց՝ մաքսային հայտարարագրման ավտոմատ համակարգ մուտք գործելու կարգը հաստատելու մասին» ՀՀ կառավարության որոշման նախագծի 
վերաբերյալ ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	ՀՀ ֆինանսերի նախարարություն
	Դիտողություններ և առաջար​կու​թյուն​ներ չկան
	Ընդունվել է ի գիտություն:

	Հայաստանի Հանրապետության տնտեսական զարգացման և ներդրումների նախարարություն
	1.Ըստ Նախագծով առաջարկվող էլեկտրոնային եղանակով մաքսային հայտարարագրման իրականացման կարգի 5-րդ կետի՝ էլեկտրոնային եղանակով ներկայացվող մաքսային հայտարարագիր է համարվում մաքսային հայտարարագրում օրենսդրությամբ սահմանված կարգով լրացման ենթակա տեղեկությունների ամբողջությունը ընդգրկող էլեկտրոնային փաստաթուղթը: Այս առումով, կարծում ենք, որ անհրաժեշտ է հստակեցնել, թե որ իրավական ակտով է սահմանված վերոնշյալ կարգը կամ հստակ նշել, թե մաքսային հայտարարագրում լրացման ենթակա տեղեկությունների ամբողջությունը ինչ է ընդգրկում իր մեջ:
	Ընդունվել է, կատարվել է համապատասխան փոփոխություն:

	
	2. Համաձայն Կարգի 9-րդ կետի՝ ապրանքների, տրանսպորտային միջոցների էլեկտրոնային հայտարարագրման համար հայտարարատուն պետք է ներկայացնի  մաքսային հայտարարագիր, մաքսային հայտարարագրում լրացված տեղեկությունները հաստատող փաստաթղթեր և ընտրված մաքսային ընթացակարգին համապատասխան` «Մաքսային միության մաքսային օրենսգրքի մասին» պայմանագրով նախատեսված այլ փաստաթղթեր: Այստեղ նույնպես առաջարկում ենք հստակեցնել, թե «Մաքսային միության մաքսային օրենսգրքի մասին» պայմանագրով նախատեսված ինչ այլ փաստաթղթեր են անհրաժեշտ:
	Ընդունվել է, կատարվել է համապատասխան փոփոխություն:

	
	3. Նախագծի հավելված 2-ով առաջարկվող մաքսային ձևակերպումների մասնագետի որակավորում չունեցող անձանց՝ մաքսային հայտարարագրման ավտոմատ համակարգ մուտք գործելու կարգի 2-րդ կետի համաձայն՝ մաքսային հայտարարագրման ավտոմատ համակարգ մուտք գործելու իրավունք ձեռք բերելու ցանկություն ունեցող անձը (այսուհետ՝ Դիմումատու)  ինքնուրույն իրականացնում է իր տրամադրության տակ առկա տեղեկատվական սարքավորումների հագեցվածությանն ուղղված միջոցառումները:

Վերոգրյալ կետում հստակեցված չէ, թե Դիմումատուն տեղեկատվական սարքավորումների հագեցվածությանն ուղղված ինչ միջոցառումներ պետք է իրականացնի, օրինակ՝ ինչ ծրագիր պետք է ներբեռնի կամ ձեռք բերի, ինչպես կարող է ձեռք բերել այն և արդյոք պետք է դրա համար վճարի, թե ոչ: Եթե պետք է վճարի ծրագրի և այլ միջոցառումների համար, ապա անհրաժեշտ է հաշվի առնել, որ Դիմումատուն, ինքնուրույն հայտարարագրման դեպքում, հնարավոր է ներկայացնի տարեկան կտրվածքով սակավաթիվ հայտարարագրեր և հետևաբար վճարը պետք է սահմանվի ներկայացված հայտարարագրերի քանակին համապատասխան: Միևնույն ժամանակ, առաջարկում ենք սահմանել դրույթ, համաձայն որի, մաքսային մարմնում ինքնուրույն հայտարարագրում իրականացնելու համար նախատեսված համակարգիչներից Դիմումատուն անվճար օգտվելու հնարավորություն կունենա:
	Ընդունվել է, կատարվել է համապատասխան փոփոխություն:

	
	4.Նախագծի հավելված 2-ով առաջարկվող կարգի 3-րդ կետի համաձայն՝ Դիմումատուն մաքսային մարմին է ներկայացնում սույն հավելվածով սահմանված պահանջների համապատասխան մաքսային հայտարարագրման ավտոմատ համակարգ մուտք գործելու նպատակով օգտվողի անհատական ծածկագիր ստանալու դիմում: Այս առումով, առաջարկում ենք սահմանել դրույթ, համաձայն որի՝ Դիմումատուն հնարավորություն կունենա Դիմումը մաքսային մարմին ներկայացնել նաև էլեկտրոնային եղանակով:    
	Ընդունվել է, կատարվել է համապատասխան փոփոխություն:

	
	5. Նախագծի հավելված 2-ով առաջարկվող կարգի 6-րդ կետի համաձայն՝ Դիմումատուի կողմից սույն կարգի 4-րդ կետի համապատասխան լրացված Դիմումը մաքսային մարմնի կողմից գրանցման պահից հետո 1 ժամվա ընթացքում հաստատվում կամ մերժվում է: Միևնույն ժամանակ, համաձայն 7-րդ կետի՝ մաքսային մարմինների կողմից Դիմումը չի ընդունվում, եթե այն չի պարունակում սույն կարգի 4-րդ կետում նախատեսված տեղեկությունները: 

Հաշվի առնելով, որ վերոգրյալի արդյունքում Դիմումի մերժման հիմք կարող է հանդիսանալ միայն սույն կարգի 4-րդ կետով նախատեսված լրացման ենթակա տեղեկությունների անհամապատասխանությունը, որից հետևում է, որ Դիմումը վերը նշված համապատասխան ձևով լրացվելուց հետո մաքսային մարմնի կողմից կգրանցվի և կհաստատվի՝ առաջարկում ենք վերոգրյալ կարգի 7-րդ կետում «Դիմումը չի ընդունվում» բառերը փոխարինել «Դիմումը մերժվում է» բառերով:
	Ընդունվել է, կատարվել է համապատասխան փոփոխություն:

	
	6. Սույն հավելվածի 6-րդ կետով սահմանված կարգով Դիմումը հաստատելուց հետո մաքսային մարմնի պաշտոնատար անձը 2 օրինակից կազմում է մաքսային մարմին մաքսային հայտարարագրերի և այլ փաստաթղթերի էլեկտրոնային եղանակով ներկայացնելու մասին պայմանագիրը: Այս առումով անհրաժեշտ ենք համարում, որպեսզի հստակեցվի, թե նշված պայմանագիրը ինչ պարտադիր դրույթներ է պարունակելու և որն է լինելու պայմանագրի կարգավորման առարկան:
	Ընդունվել է, պայմանագրի օրինակելի ձևը սահմանվել է ներկայացված նախագծով:

	ՀՀ արդարադատության նախարարություն
	1.
«Էլեկտրոնային եղանակով մաքսային հայտարարագրման իրականացման և մաքսային ձևակերպումների մասնագետի որակավորում չունեցող անձանց՝ մաքսային հայտարարագրման ավտոմատ համակարգ մուտք գործելու կարգը հաստատելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) վերնագրում «փետրվար» բառն անհրաժեշտ է փոխարինել «մարտ» բառով, իսկ Նախագծի 1-ին կետի 1-ին ենթակետում «հայտարարագրում» բառից հետո անհրաժեշտ է լրացնել «իրականացման» բառը` նկատի ունենալով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները և «Մաքսային կարգավորման մասին» ՀՀ օրենքի 158-րդ հոդվածի 8-րդ մասի դրույթները:
	Ընդունվել է, կատարվել է համապատասխան փոփոխություն:

	
	2.
Նախագծով հաստատվող 1-ին հավելվածի (այսուհետ` 1-ին հավելված) 1-ին կետն անհրաժեշտ է խմբագրել, մասնավորապես, «ներկայացման» բառից հետո անհրաժեշտ է շարադրել «կարգի և պայմանների հետ կապված հարաբերությունները» բառերը` նկատի ունենալով    «Իրավական ակտերի մասին» ՀՀ օրենքի 14-րդ հոդվածի և  36-րդ հոդվածի 6-րդ մասի պահանջները:
	Ընդունվել է, կատարվել է համապատասխան փոփոխություն:

	
	3.
1-ին հավելվածի 13-րդ կետում նշված «11» թիվն անհրաժեշտ է փոխարինել «12» թվով, քանի  որ մաքսային մարմինը ՄՄԱՏՀ-ի կիրառմամբ մաքսային հայտարարագրի օրենսդրությամբ սահմանված կարգին համապատասխան լրացված լինելու վերաբերյալ (սահմանված ձևաչափին համապատասխան), ինչպես նաև առկայության պարագայում՝ էլեկտրոնային թվային ստորագրության իսկության   ստուգում իրականացնելու մասին նշված է 1-ին հավելվածի 12-րդ կետում:
	Ընդունվել է, կատարվել է համապատասխան փոփոխություն:

	
	4.
1-ին հավելվածի 9-րդ կետի 3-րդ ենթակետում, 10-րդ, 12-րդ, 13-րդ, 15-րդ, 16-րդ կետերում, 20-րդ կետի 2-րդ ենթակետում նշված գործողությունների /միջոցառումների/ առնչությամբ իրավական ակտերին հղումներ կատարելիս անհրաժեշտ է հիմք ընդունել «Իրավական ակտերի մասին» ՀՀ օրենքի 43-րդ հոդվածի 7-րդ մասի պահանջները` համաձայն որոնց արգելվում է կատարել անորոշ հղումներ: Անհրաժեշտ է հղումներ կատարելիս հստակ վկայակոչել իրավական ակտի անվանումը, համապատասխան հոդվածը, մասը, կետը, պարբերությունը:
	Ընդունվել է, կատարվել է համապատասխան փոփոխություն:

	
	5.
Նախագծով հաստատվող 2-րդ հավելվածի (այսուհետ` 2-րդ հավելված) 9-րդ կետում նշված  դիմումի գրանցումից հետո մաքսային մարմնի պաշտոնատար անձի կողմից  կազմվող մաքսային մարմին մաքսային հայտարարագրերի և այլ փաստաթղթերի էլեկտրոնային եղանակով ներկայացնելու մասին պայմանագրի ձևի սահմանումը  վերադաս մաքսային մարմնի կողմից հակասում է ՀՀ Սահմանադրության   6-րդ հոդվածի 2-րդ մասի դրույթներին, համաձայն որոնց` Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են լիազորվել ընդունելու ենթաօրենսդրական նորմատիվ իրավական ակտեր: Այդ առումով հարկ է նշել, որ  հիշյալ պայմանագրի ձևի սահմանման վերաբերյալ դրույթներն անհրաժեշտ է սահմանել սույն Նախագծով:
	Ընդունվել է, կատարվել է համապատասխան փոփոխություն:

	
	6.
2-րդ հավելվածի  13-րդ կետում անհրաժեշտ է «օրենսդրությամբ» բառը փոխարինել «օրենքով» բառով` հիմք ընդունելով «Իրավական ակտերի մասին» ՀՀ օրենքի 9-րդ հոդվածի 6-րդ մասի պահանջները` համաձայն որոնց պատասխանատվության ենթարկելու դեպքերը, կարգը, պայմանները սահմանվում են բացառապես Հայաստանի Հանրապետության օրենքով:
	Ընդունվել է, կատարվել է համապատասխան փոփոխություն:

	Ռազմավարական նախաձեռնությունների կենտրոն
	1.
Տրամադրվող օգտանունը և անհատական ծածկագիրը կարող են տնտեսվարողին ուղարկվել փոստային ծառայության միջոցով (կիրառելով բանկային համակարգի փորձը):
	Ընդունվել է, կատարվել է համապատասխան փոփոխություն:

	
	2.
Մասքսային ձևակերպումների մասնագետի որակավորում չունեցող անձանց՝ ՄՄԱՏՀ մուտք գործելու կարգի 11-րդ կետի համաձայն նախատեսվում է պայմանագրերը էլեկտրոնային եղանակով ստորագրելու հնարավորություն: Նպատակահարմար ենք գտնում էլ. Եղանակով ստորագրելու հնարավորթյունը փոխարինել կայքում տեղադրված համապատասխան պայմանագրերի պայմաններին ծանոթանալու և համաձայնություն տալու հնարավորությամբ: Միևնույն ժամանակ, ՄՄԱՏՀ մուտք գործելու օգտանունը և անհատական ծածկագրի տրամադրումը իրականցնել ոչ միայն փոստային, այլը էլեկտրոնային եղանակով:  
	Ընդունվել է, կատարվել է համապատասխան փոփոխություն:

	
	3.
Հայտարարագրի էլ. Լրացման ժամանակ առաջարկում ենք նախատեսել առցանց օգնության (online help) պատուհան, որի միջոցով մաքսային մասնագետը հայտատուին կտրամադրի առցանց օգնություն՝ հայտարարագիրը լրացնելու վերաբերյալ:  
	Ընդունվել է ի գիտություն: Ներկայումս առաջարկի ընդունումը գտնում ենք ոչ նպատակահարմար,  քանի որ նախքան առաջարկվող համակարգի ներդրումը անհրաժեշտ է իրականացնել առաջարկվող մոտեցման պահանջարկի առկայության վերաբերյալ վերլուծություն, ինչպես նաև գնահատել ներդրման պարագայում ռեսուրսի ծախսի և ստացվելիք արդյունքի հարաբերակցությունը:

	
	4.
Էլեկտրոնային եղանակով մաքսային հայտարարագրման իրականացման կարգում, բոլոր կարգավորումները, որոնք առնչվում հայտարարատուին տեղեկատվության տրամադրման հետ՝ սկսած սույն կարգի 17-րդ կետից նշել օրեսնդրությամբ այդ տեղեկատվության տրամադրման առավելագուն ժամկետները:  
	Ընդունվել է, կատարվել է համապատասխան փոփոխություն:


